
 

 

 

 
 

 

Frjómælingar á Akureyri og í Garðabæ í apríl og maí 2019 
 

 

Fréttatilkynning frá Náttúrufræðistofnun Íslands, 7. júní 2019. 
 
Akureyri. Í ár hófust frjómælingar á Akureyri 25. mars og síðustu daga mánaðarins mældust 
tvö elrifrjókorn auk nokkurra óþekktra frjókorna.  
Aprílmánuður var sá hlýjasti á Akureyri frá upphafi mælinga samkvæmt Veðurstofu Íslands. 
Alls mældust 680 frjó/m3, sem er hátt yfir meðallagi (36 frjó/m3). Flest frjókornanna voru 
asparfrjó, 313 frjó/m3, og birkifrjó, 228 frjó/m3.  

Birkifrjó sem mældust dagana 25. og 26. apríl komu að öllum líkindum með sterkum vindum 
frá Austur-Evrópu, þar sem birki á Akureyri var ekki byrjað að dreifa frjóum sínum á þeim 
tíma. 
Asparfrjó hafa aldrei áður mælst fleiri í aprílmánuði og einungis tvisvar áður farið yfir 100 
frjó/m3 í apríl, árin 2003 og 2007. Þau mælast yfirleitt flest í maí. 
Önnur frjókorn sem komu í gildruna voru lyngfrjó (31 frjó/m3), víðifrjó (30 frjó/m3), elrifrjó (8 
frjó/m3)  og önnur mældust færri. 
Í maímánuði mældist heildarfjöldi frjókorna 680 frjó/m3, eins og í apríl. Það er aðeins yfir 
meðaltali sem er 498 frjó/m3. Frjókorn voru samfellt í lofti á Akureyri allan mánuðinn.  
Flest frjókorna voru birkifrjó, 508 frjó/m3. Þau mældust alla daga mánaðarins fyrir utan tvo en 
fóru hæst í 80 frjó/m3 miðvikudaginn 15. maí. Meðalfjöldi birkifrjóa í maí er 301 frjó/m3. 
Aðrar frjógerðir í maí voru einkum víðifrjó, 89 frjó/m3, einnig mældust aspar-og lyngfrjó rétt 
yfir 10 frjó/m3. 
 



  

 
Myndritið sýnir birki- gras- og asparfrjó ásamt heildarfrjótölu í maí á Akureyri. Birkifrjó fóru hæst í mánuðinum 
í 80 þann 15. maí. Asparfrjó mældust lítið í maí (flest í apríl) og grasfrjó eru varla byrjuð að mælast. Frjótala er 
mælieining fyrir fjölda frjókorna í andrúmsloftinu og segir okkur hver meðalfjöldi frjókorna var í einum rúmmetra 
lofts viðkomandi sólarhring. 

 

 

Garðabær. Frjómælingar hófust snemma í Garðabæ eða þann 15. mars. Einungis mældust sjö 
frjókorn í mars, flest víðifrjó. 

Í apríl mældist mikið af birkifrjóum, 230 frjó/m3. Oftast mælist lítið sem ekkert af birkifrjóum 
þessum mánuði þar sem birkið er sjaldnast fullþroskað. Líkt og á Akureyri komu flest 
birkifrjóin í gildruna  dagana 25. og 26. apríl, líklega með sterkum vindum frá Austur-Evrópu.  
Önnur frjókorn sem komu í gildruna voru lyngfrjó (22 frjó/m3), asparfrjó (5 frjó/m3), elrifrjó (5 
frjó/m3) en minna af öðrum. Þrátt fyrir hlýjan aprílmánuð mældist mældist lítið af frjóum (fyrir 
utan erlendu birkifrjóin). Það gæti verið vegna þess að úrkoma var í meira lagi. 

Í  maí var heildarfjöldi frjókorna 312 frjó/m3 en meðaltalið fyrir maí er 296 frjó/m3. Birkifrjó 
voru algengust, eða 192 frjó/m3.  Meðaltal þeirra í maí er 157 frjó/m3. Þau mældust samfellt frá 
18. maí. Asparfrjóin mældust 26 frjó/m3, nálægt meðaltali sínu (31 frjó/m3). Aðrar frjógerðir 
voru einkum lyng-, stara- og víðifrjó.  

Myndritið sýnir birki- gras- og asparfrjó ásamt heildarfrjótölu í maí í Garðabæ. Birkifrjó fóru hæst í mánuðinum í 
32 frjó/m3 þann 28. maí og asparfrjó fóru í 6 þann 1. maí. Grasfrjó eru aðeins byrjuð að mælast. Frjótala er 
mælieining fyrir fjölda frjókorna í andrúmsloftinu og segir okkur hver meðalfjöldi frjókorna var í einum rúmmetra 
lofts viðkomandi sólarhring. 

 
 
 
Vinsamlega hafið samband við undirritaða ef óskað er frekari upplýsinga. 
 
Garðabær, 7. júní 2019 
 

Ellý Guðjohnsen 
Netfang elly@ni.is 
www.ni.is 

